
   Карар                                                                                     Решение
   № 1-31                                                                                от «20» февраля  2019 г. 
Мамадыш муниципаль районының 2018 елда социаль-икътисадый үсеш йомгаклары һәм 2019 елга бурычлары турында

Мамадыш муниципаль районы башлыгы А. П. Иванов тәкъдим иткән 2018 нче елда Мамадыш муниципаль районының социаль-икътисадый үсеш йомгаклары һәм 2019 нчы елга бурычлары турындагы хисапны тыңлаганнан соң, шул исәптән Мамадыш муниципаль районы Советы тарафыннан куелган мәсьәләләрне хәл итү максатларында ,“Россия Федерациясендә җирле үзидарә оештыруның гомуми принциплары турында”  2003 елның 6 октябрендәге 131-ФЗ номерлы Федераль закон, “Татарстан Республикасында җирле үзидарә турында”  2004 елның 28 июлендәге 45-ТРЗ номерлы Татарстан Республикасы законы, “Татарстан  Республикасы Мамадыш  муниципаль районы” муниципаль берәмлеге Уставы нигезендә, Татарстан Республикасы Мамадыш муниципаль районы  Советы    КАРАР  КАБУЛ  ИТТЕ:     
  1. Мамадыш муниципаль районы башлыгы А. П. Ивановның 2018 елда Мамадыш муниципаль районының социаль-икътисадый үсеше нәтиҗәләре һәм 2019 елга бурычлар турында хисабын расларга.
2. Мамадыш муниципаль районы Башлыгының, Совет һәм Башкарма комитетының 2018 елдагы эшчәнлеген канәгатьләнерлек дип танырга.
3. Өченче чакырылыш Мамадыш муниципаль районы Советы депутатларына Мамадыш муниципаль районы Башлыгының 2018 елда Мамадыш муниципаль районының социаль-икътисадый үсеше нәтиҗәләре һәм 2019 елга бурычлары турындагы хисабын үз округларындагы сайлаучылар игътибарына җиткерергә.
4. Мамадыш муниципаль районы Советы аппаратына:

- хисап докладында һәм фикер алышканда әйтелгән тәкъдимнәрне һәм искәрмәләрне гомумиләштерергә;
- Мамадыш муниципаль районы Советы, муниципаль берәмлекләрнең вәкиллекле органнары даими комиссияләре утырышларының нәтиҗәлелеген арттырырга, Татарстан Республикасы муниципаль берәмлекләренең уңай тәҗрибәсен өйрәнергә һәм таратырга;
- кабул ителгән карарларны гамәлгә ашыруны контрольдә тотуны көчәйтергә.
5. Мамадыш муниципаль районы Башкарма комитетына түбәндәгеләрне тәкъдим итәргә:

- 2019 елның 1 апреленә кадәр хисап докладында һәм аның буенча фикер алышканда әйтелгән бурычларны гамәлгә ашыру буенча чаралар планын эшләргә; 

- 2030 елга кадәр Татарстан Республикасының Социаль-икътисадый үсеше стратегиясе, 2016-2021 елларга һәм 2030 елга кадәрге план чорына Мамадыш муниципаль районының социаль-икътисадый үсеше стратегиясе нигезендә максатчан муниципаль программалар, Мамадыш муниципаль районы җирле үзидарә органнары эшчәнлегенең төп юнәлешләре һәм нәтиҗәләре турында докладлар, икътисад тармаклары һәм секторлары үсеше планнары һәм фаразлары эшләүне гамәлгә ашырырга һәм 2019 елда программаның төп бүлекләренең үтәлешен тәэмин итәргә; 
- район икътисадының динамик үсеше нигезендә инвесторларны җәлеп итү, яңа сәнәгать производстволарын оештыру буенча эшне көчәйтергә, Мамадыш муниципаль районы территориясендә инвестицион проектларны гамәлгә ашыру өчен уңай шартлар тудырырга;
- район территориясендә икътисадның тотрыклы үсешен һәм социаль тотрыклылыкны тәэмин итү максатында максатчан дәүләт, республика программалары потенциалын актив кулланырга;
- белем бирү учреждениеләренең, сәламәтлек саклау, мәдәният, физик культура һәм спорт учреждениеләренең матди-техник базасын яхшырту эшен дәвам итәргә, шулай ук әлеге өлкәләрдә муниципаль хезмәтләр күрсәтүнең тулы һәм сыйфатлы булуын тәэмин итәргә.
6. Мамадыш муниципаль районы Финанс-бюджет палатасы Россия Федерациясе Бюджет кодексында һәм гамәлдәге законнарда каралган тәртиптә Мамадыш муниципаль районында бердәм финанс, бюджет, салым сәясәтен тормышка ашыруны, бюджет проектын төзүне, аның үтәлешен оештыруны, керемнәр буенча бюджет план билгеләнешен үтәүне тәэмин итәргә, шулай ук срогы чыккан кредит бурычларын барлыкка китермәскә тиеш.
7. Мамадыш муниципаль районының җир һәм милек мөнәсәбәтләре палатасына законнарда билгеләнгән тәртиптә муниципаль милекне, шул исәптән муниципаль милектә булган җир ресурсларын кулланудан максималь нәтиҗәлелеген һәм табышлылыгын тәэмин итү, күчмә һәм күчемсез муниципаль милекне куллануны контрольдә тотуны көчәйтергә.
8. Мамадыш муниципаль районының Контроль-хисап палатасына бюджет акчаларын максатчан һәм нәтиҗәле файдалануны контрольдә тотуны, муниципаль милек белән идарә итүдән  алынган акчаларның бюджетка керүен көчәйтергә. 

9. Мамадыш муниципаль районы авыл җирлекләре башлыкларына түбәндәгеләрне тәкъдим итәргә:

- җирле әһәмияттәге мәсьәләләрне хәл итүдә вәкиллекле органнарның ролен арттырырга, Муниципаль берәмлекләр депутатлары эшчәнлегенең активлыгын арттырырга;
- авыл территорияләрен комплекслы социаль-икътисадый үстерүгә аерым игътибар бирергә;

- җирле үзидарә органнарына тапшырылган аерым дәүләт вәкаләтләрен вакытында һәм сыйфатлы башкару буенча эшне дәвам итәргә;
- халыкның тормыш сыйфатын күтәрү максатында авыл җирлекләре территориясендә гамәлгә ашырыла торган федераль, республика һәм муниципаль программалар мөмкинлекләреннән максималь файдаланырга;
- крестьян-фермер һәм шәхси ярдәмче хуҗалыкларга ярдәм итүне, гаилә фермалары төзү буенча республика программаларында катнашу өчен халыкны җәлеп итү эшен активлаштырырга; 

- хокук саклау органнары белән берлектә хокук бозуларны профилактикалау, терроризмга каршы тору һәм җәмәгать тәртибен, гражданнарның гомерен, сәламәтлеген һәм абруен ышанычлы яклауны тәэмин итү, авыл җирлекләре территориясендә яшәүче мигрантларның социаль һәм мәдәни җайлашуын тәэмин итү чараларын үтәүне тәэмин итәргә;
- торак пунктларны, Күмү урыннарын төзекләндерү,торак пунктларны яшелләндерү һәм санитар чистарту, җирлек территорияләрендә экологик куркынычсызлыкны тәэмин итү буенча эшне дәвам итәргә.
10. Мамадыш муниципаль районы Советының даими комиссияләренә утырышларда үз юнәлешләре буенча әлеге карарның 5 пунктында күрсәтелгән чараларның үтәлешен карарга. 

11. Әлеге карарны һәм Мамадыш муниципаль районы Башлыгының 2018 елда социаль-икътисадый үсеш йомгаклары һәм 2019 елга бурычлары турындагы докладын Мамадыш муниципаль районы рәсми сайтында, “Интернет” мәгълүмати- коммуникацион челтәрендәге Татарстан Республикасының муниципаль берәмлекләр Порталында  http://mamadysh.tatarstan.ru/  веб- адресы буенча һәм Татарстан Республикасы хокукый мәгълүматының  рәсми порталында (pravo. tatarstan.ru) урнаштыру юлы белән игълан итәргә.    

 3. Әлеге карарның үтәлешен контрольгә алуны Мамадыш муниципаль районы Советының даими комиссияләренә йөкләргә.
 Район Башлыгы,  

 муниципаль  район

 Советы рәисе                                                                                          А.П.Иванов




ТАТАРСТАН  РЕСПУБЛИКАСЫ


  МАМАДЫШ  МУНИЦИПАЛЬ 


            РАЙОНЫ СОВЕТЫ

